
kins'an na rrgyax, Ingisan na mrhuw bnkis

Kahun thya calay babaw bcilung, nyan mcbu sku yulung mku'ung.
Cyu tmnga babaw rgyax lla'i "Tayal,

Cahuy inlungan naha ga maki nya ku knkuxan naha shehuy wayan.
Ini ga mosa mwah loyi......

Ini ga psa'an loyi ku kwara 'rgyax......

Ini mu yngi pnsba na mrhuw bnkis lela,

Iya pbwaxi ktu ru pcyurus gyus nbwas na 'rgyax,

Iya gla'ly turu rgyax memaw yani hayi ini plukus,

Iya plmuxiy m'ryaw muyux rgyax mwax cmla kwara alang Tayal.

Ana ga, texan su royi kwara lla't Tayal......

Ini ba'i Im'ing knkux naha sluhiy kwara rgyax,
Ini ba'i hmtwiy kwara hmor 'sya uraw ru bbtunux.
Msa'an kwara rgyax lga,

Mngilis kwara mrhuw bnkis.

Lngisan naha ungat kkyan sali kwara lla'i "Tayal;

Lngisan naha kwara uraw Tayal, ini ba'i wa maha nanu sk'ongat;

Lngisan naha mlikwiy Tayal, htagun naha myuhung naha;

Lngisan naha knerin Tayal, ungat kluxan naha mayah, ungat knloh naha nni'un;
Lngisan naha kwara rgyax Tayal, wa naha kri'un tbayi;

Lngisan naha mnwah mluyap mlikwiy Tayal, skrangi naha mkuri kmiyap.

Mmwah loyi kahun thya ku yulung mku'ung,
Slhbun ta mita loyi mosa sgali' turu kwara 'rgyax Tayal,
Memaw ini ba'i cmong mrhuw bnkis, msbu royi kwara 1la'i "Tayal.

